
 
 

VENDIM 

 

 

 

Data e miratimit: 23 shkurt 2011 

 

Lënda nr. 54/08 

  

Vezire SHENARI dhe Sevdije SHENARI 

 

kundër  

  

UNMIK-ut   

  

  

Paneli Këshillëdhënës për të Drejtat e Njeriut më 23 shkurt 2011, 

me anëtarët vijues të pranishëm:  

 

Z. Marek NOWICKI, Kryetar 

Mr Paul LEMMENS 

Ms Christine CHINKIN 

 

Të ndihmuar nga  

Znj. Anila PREMTI, Ushtruese detyre e zyrtares ekzekutive  

 

Pas shqyrtimit të ankesës së sipërpërmendur, të paraqitur në pajtim me nenin 1.2 të 

Rregullores së UNMIK-ut nr. 2006/12 të datës 23 mars 2006 për themelimin e Panelit 

Këshillëdhënës për të Drejtat  e Njeriut, 

 

Pas diskutimeve vendosi si në vijim:   

 

I. PROCEDURA PRANË PANELIT 

 

1. Ankesa është parashtruar më 27 nëntor 2008 dhe është regjistruar më 10 dhjetor 

2008. Ankuesit u përfaqësuan pranë Panelit nga z. Teki Bokshi, avokat nga 

Gjakova. 

 

2. Më 25 nëntor 2009, Paneli Këshillëdhënës për të Drejtat e Njeriut kërkoi kopje të 

dosjeve relevante nga UNMIK-u lidhur me ankesën. Më 4 dhjetor 2009, UNMIK-

u e ofroi përgjigjen e tij.  

3. Më 13 janar 2010, Paneli i dërgoi një  shkresë avokatit të ankuesve, duke kërkuar 

informacione shtesë. Më 24 janar 2010, avokati i ankuesve ofroi një përgjigje të 

pjesshme, duke përfshirë edhe atë se nuk ka pasur mundësi të komunikojë me 

klientët e tij para skadimit të afatit të Panelit për të dhënë përgjigje. Ai kërkoi 

vazhdim të afatit edhe për dy javë ashtu që ai të sqarojë disa çështje të caktuara 

me klientët e tij. Sekretaria e Panelit e informoi ankuesin se ishte lejuar vazhdimi i 

afatit për dy javë.  

 

4. Më 2 mars 2010, stafi i Sekretarisë së Panelit vizitoi zyrën UNMIK-ut për çështje 

ligjore për të marrë dokumentacion nga arkivat e UNMIK-ut.  

 

5. Më 5 maj 2010, Paneli sërish i dërgoi shkresë avokatit për ankuesit, duke kërkuar 

përgjigje të plotë në shkresën e datës 13 janar 2010.  

 

6. Më 9 gusht 2010 dhe sërish më 20 janar 2011, Sekretaria e Panelit e kontaktoi 

avokatin me telefon dhe kërkoi përgjigje për shkresat e tij të mëparshme.  

 

7. Më 15 shkurt 2011, Sekretaria e Panelit sërish e kontaktoi avokatin me telefon për 

të kërkuar përgjigje. Në atë kohë, avokati tregoi se klientët e tij nuk dëshirojnë të 

vazhdojnë ankesën e tyre pranë Panelit.  

 

II. FAKTET  

 

8. Ankuesja Vezire Shenari është bashkëshortja e të ndjerit Halil Shenari dhe 

ankuesja Sevdije Shenari është bashkëshortja e të ndjerit Haxhi Shenari. Të gjithë 

ankuesit i përkasin pakicës etnike egjiptiane në Kosovë.  

 

9. Halili dhe Haxhi Shenari të dy u vranë në një aksident trafiku më 2 dhjetor 2001 

duke u kthyer nga puna në shtëpi. Në atë kohë, të dy ishin të punësuar në 

ndërmarrjen shoqërore KNI “Dukagjini” OTHPB-BP IMN Tjegulltorja (IMN), 

fabrikë për materiale industriale në Gjakovë.  

 

10. Pas vdekjes së tyre, IMN u siguroi ankueseve paga të plota për të ndjerët për një 

periudhë njëvjeçare. Pas kësaj, ankueset pranuan 50% të ish pagave të 

bashkëshortëve të tyre derisa IMN u privatizua më 31 korrik 2006.  

 

11. Pas ndalimit të pagesave, ankuesit paraqitën një sërë ankesash dhe apelesh kundër 

mospërfshirjes së bashkëshortëve të tyre të ndjerë në listën e punëtorëve që kishin 

të drejtë në pjesën e tyre prej 20% të fitimit nga privatizimi i kompanisë, tek 

Agjencia Kosovare e Mirëbesimit dhe Dhoma e Posaçme e Gjykatës Supreme për 

çështje që lidhen me Agjencinë Kosovare të Mirëbesimit, duke pohuar se janë 

diskriminuar gjatë procesit të privatizimit për shkak se bashkëshortët e tyre kishin 

vdekur.  

 

12. Ankueset nuk kishin pasur sukses me ankesat e tyre.  

III. ANKESAT  
 

13. Ankueset pohojnë se janë diskriminuar gjatë privatizimit të IMN, duke pohuar se 

bashkëshortët e tyre do të kishin pasur të drejtë për një pjesë të fitimit po të mos 

kishin vdekur gjatë kohës sa ishin duke punuar.  

 

IV. LIGJI 

 

14. Gjatë shqyrtimit të pranueshmërisë së ankesës, ankueset treguan përmes avokatit 

të tyre se ata më nuk dëshironin të vazhdojnë ankesën e tyre pranë Panelit.  

 

15. Prandaj, në pajtim me Rregullën 29 të Rregullores së Punës së Panelit, është e duhur 

të hiqet rasti nga lista.  
 

PËR KËTO ARSYE, 

 

Panel, unanimisht, 

 

VENDOSI TË HEQË ANKESËN NGA LISTA E LËNDËVE TË TIJ. 

 

 

 

 

 

 

Anila PREMTI                               Marek NOWICKI 

Ushtruese detyre e zyrtares ekzekutive     Kryetar                

  


